
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মস্তকের মূল্য।
হুটুল। বিদ্রোহী নগর মধ্যেই লুকাইয়া আছে। হিন্দুর অন্তঃপুরে অনুসন্ধান কর, ছলে বলে কৌশলে, যেমন করিয়া হউক, বিদ্রোহীকে হাজির করা চাই। প্ৰজাশক্তির নিকট প্রবল রাজশক্তি অবনত হইবে? ভারতসম্রাট আওরঙ্গজেবের বাসনা অপূর্ণ থাকিবে ? অসম্ভব ! যেমন কবিয়াই হউক,
বিদ্রোহীকে চাই !
রাত্রি দ্বিপ্রহর। আসন্ন দুৰ্য্যোগের আশঙ্কার দিল্লীর প্রমোদভবন বহুপূৰ্ব্বে দ্বার রুদ্ধ করিয়াছিল। বিলাসলালসামুগ্ধ, আলোকমালাময়ী নগরী তন্দ্ৰামগ্ন ।
আকাশে ছিদ্রশূন্য মেঘজল । উন্মত্ত দৈত্যের ন্যায় ক্ষুব্ধ ঝটিকা প্ৰাসাদের রুদ্ধ দ্বারে ও বাতায়নে বলপরীক্ষা করিতেছিল। দীপ্ত দামিনীর চঞ্চল নৃত্যে, বজের গুরুগার্জনে সুপ্তনগরী শিহরিয়া উঠিতেছিল ! ঝটিকার অঞ্চল ধরিয়া বারিধাবা
•ाभिभूi ऊानिन ।
রাজপথ জনশূন্য ; গাঢ় অন্ধকারে আচ্ছন্ন । এই ভীষণ দুৰ্য্যোগে গৃহের বাহির হয় কাহার সাধ্য ?
এমন সময় একটি মনুষ্যমূৰ্ত্তি চোরের মত অতি সন্তৰ্পণে এক বৃহৎ অট্টালিকার পশ্চাতের দ্বারদেশে আসিয়া দাড়াইল । সে দিকে লোকজন বড় চলাফেরা করিত না । দ্বারের সমীপবৰ্ত্তী হইবামাত্র উহার অর্গল মুক্ত হইল। অতি সতর্কভাবে নবাগত ব্যক্তি সাগ্রহে বলিল, “দাদা কেমন আছেন ?”

		 এই পাতা শেষ সম্পাদিত হয়েছে ১০:২৩টার সময়, ৩১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

